
              РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

П Р Е Д Л О Г

НА 

ЗАКОН ЗА ИЗМЕНУВАЊЕ НА ЗАКОНОТ ЗА САНАЦИЈА И РЕКОНСТРУИРАЊЕ НА ДЕЛ ОД БАНКИТЕ ВО РЕПУБЛИКА МАКЕДОНИЈА

Скопје, јануари 2013 година

ВОВЕД:

I.ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Предлогот на Законот за изменување на Законот за санација и реконструирање на дел од банките во Република Македонија ќе се намалат трошоците од Буџетот на Република Македонија по основ на вршење на административно-евиденциски работи и сметководствени услуги од страна на Стопанска банка АД Скопје за дадени денарски кредити.     

II.ЦЕЛИТЕ, НАЧЕЛАТА И ОСНОВНИТЕ РЕШЕНИЈА НА ПРЕДЛОГОТ ЗАКОН

Законот, чие донесување се предлага, се заснова врз истите начела врз кои се заснова и Законот за санација и реконструирање на дел од банките во Република Македонија.

III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на овој закон не се потребни дополнителни финансиски средства.

IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон не се потребни финансиски средства и не повлекува материјални обврски за одделни субјекти.

ПРЕДЛОГ НА ЗАКОН ЗА ИЗМЕНУВАЊЕ НА ЗАКОНОТ ЗА САНАЦИЈА И РЕКОНСТРУИРАЊЕ НА ДЕЛ ОД БАНКИТЕ ВО РЕПУБЛИКА МАКЕДОНИЈА

Член 1

Во Законот за санација и реконструирање на дел од банките во Република Македонија („Службен весник на Република Македонија“ бр.14/95, 17/96, 36/97, 20/98 и 31/2003) во член 21 ставот 4 се менува и гласи:

„Документацијата за денарски пласмани  од став 1 на овој член се чува и користи во Министерството за финансии, кое ги врши и административно-евиденциските активности во врска со овие пласмани“. 

Член 2


Документацијата за денарските пласмани од член 21 став 1 од Законот за санација и реконструирање на дел од банките во Република Македонија („Службен весник на Република Македонија“ бр.14/95, 17/96, 36/97, 20/98 и 31/2003) со состојба на пласманите на 30.04.2013 година се пренесува од Стопанска банка АД Скопје во Министерството за финансии. 

Примопредавањето на документацијата ќе се спроведе најдоцна до 31.05.2013 година од страна на комисија формирана од министерот за финансии составена од претставници од Стопанска банка АД Скопје и Министерство за финансии, за што ќе биде изготвен записник за примопредавањето на документацијата од став 1 на овој член.

Член 3


Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ НА ЗАКОНОТ ЗА САНАЦИЈА И РЕКОНСТРУИРАЊЕ НА ДЕЛ ОД БАНКИТЕ ВО РЕПУБЛИКА МАКЕДОНИЈА

I. СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Со Предлог на Законот за изменување на Законот за санација и реконструирање на дел од банките во Република Македонија ќе се намалат трошоците од Буџетот на Република Македонија по основ на вршење на административно-евиденциски работи и сметководствени услуги од страна на Стопанска банка АД Скопје за дадени денарски кредити.  

Имено врз основа на Договор бр.14-21501/1 од 06.09.2004 година склучен помеѓу Република Македонија, Министерство за финансии од една страна и Стопанска банка АД Скопје, банката врши административно-евиденциски работи и сметководствени услуги во врска со побарувањата од крајните корисници пренесени на Министерството за финансии по основ на:

- денарски кредити и побарувања од 4-те најголеми должници: Македонија Табак АД Скопје, Југохром АД Јегуновце, Фенимак, АД Скопје и КОКО Годел АД Скопје;

- странски кредити од Париски клуб на доверители, Лондонски клуб на доверителите;

- Меѓународни финансиски организации, ИБРД-Вашингтон, ЕУРОФИМА – Базел, Фонд за социјален развој при Советот на Европа- Париз, Европска инвестициона банка и

- сервисирање на долгот на Република Македонија кон Парискиот клуб на доверителите и Европската инвестициона банка. 

Кон овој договор се склучени пет анекси со кои се доуредуваат односите помеѓу банката и Министерството за финансии и се пролонгира рокот на траење на договорот.

Со оглед дека обемот на обврските е значително намален, со тоа и потребите за користење на услугите од Стопанска банка АД Скопје, со новото законско решение се предлага Министерството за финансии да го преземе водењето на обврските и целата документација од Стопанска банка АД Скопје, со што ќе се намалат трошоците за вршење на овие услуги. 

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредби не се меѓусебно поврзани со други законски решенија.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со Предлог на Законот за изменување на Законот за санација и реконструирање на дел од банките во Република Македонија, се предвидува Министерството за финансии како правен следбеник на Агенцијата за санација на банка, да ја преземе целокупната документација за дадени денарски кредити и вршењето на административно-евиденциски работи и сметководствени услуги од страна на Стопанска банка АД Скопје. Со тоа ќе се намалат средствата од Буџетот на Република Македонија кои се одлеваат по овој основ и ќе се овозможи непосреден увид во целокупната документација со која располага Стопанска банка АД Скопје и преземање мерки за поефикасна наплата на побарувањата на Министерството за финансии.  

